
Ribuan terima kasih saya ucapkan atas peluang yang diberi kepada saya untuk mencoretkan sepatah dua kata dalam ruangan ini. 
Syabas dan tahniah kepada semua staf Unit Pengurusan Penyelidikan (RMU) yang bernaung di bawah seliaan Pusat Pengurusan 
Siswazah & Penyelidikan, kerana berjaya menghasilkan sebuah majalah yang menjadi tanda kepada komitmen unit ini untuk terus 
maju ke hadapan.  
 
Dunia pendidikan pada alaf ini semakin kompleks dan bersifat global. Warga pendidik perlulah berilmu, berfikiran kreatif, 
berinovatif, serta mampu bersaing di persada antarabangsa yang penuh dengan cabaran melalui bidang penyelidikan. Perkara ini 
bertepatan dengan misi penubuhan Unit Pengurusan Penyelidikan iaitu membudayakan penyelidikan dalam kalangan pensyarah 
dengan menganjurkan persidangan, penerbitan serta giat menjalankan penyelidikan. 
 
Justeru itu, saya ingin menyeru kepada para pensyarah agar memastikan aktiviti pengajaran dan penyelidikan adalah pada tahap 
yang seimbang, kerana pendidik yang berkualiti dapat melahirkan anak bangsa yang berwawasan dan bermatlamat tinggi.  Akhir 
kata, saya mendoakan kesejahteraan buat semua warga UniSHAMS untuk terus berusaha mencipta kejayaan. Bersama-samalah 
kita membulatkan tekad dan berusaha gigih untuk memastikan pendidikan di Malaysia berada di puncak kegemilangan. 
 
Sekian, terima kasih.  
 
 
 
 

Salam buat semua warga UniSHAMS, 
 
Ucapan terima kasih kepada pihak Unit Pengurusan Penyelidikan (RMU) kerana sudi memberi ruang kepada saya untuk 
menyampaikan sepatah dua kata dalam Buletin Khas RMU bagi tahun 2021. Ucapan tahniah dan syabas kepada staf RMU khususnya 
sidang redaksi yang berjaya menerbitkan Buletin Khas RMU jilid yang kedua bagi sesi Disember pada tahun ini. Juga ucapan terima 
kasih kepada pihak yang terlibat secara langsung dan tidak langsung bagi menyempurnakan penerbitan Buletin Khas RMU ini. 
 
Saya yakin Buletin Khas ini dapat memperlihatkan komitmen, usaha dan kegigihan dalam meneruskan legasi kegemilangan 
universiti. Semoga Buletin ini dijadikan sebagai panduan bagi meningkatkan semangat cinta terhadap bidang akademik serta 
meneruskan budaya menyelidik dalam kalangan ahli akademik. Di samping itu, hubungan penyelidikan dengan pengajaran dan 
pembelajaran sememangnya berhubungkait rapat dalam meningkatkan mutu pengajaran dan pembelajaran melalui penyelidikan 
yang dilaksanakan. Khazanah ilmu yang dibina berteraskan Islam juga dapat disebarkan untuk dimanfaatkan oleh masyarakat.  
 
Akhir kalam, saya menyeru semua warga akademik UniSHAMS untuk sama-sama memberikan tenaga dengan penuh iltizam ke 
arah meningkatkan penguasaan ilmu dalam bidang masing-masing untuk kejayaan, pembangunan ilmu Islam dan ihsan demi 
kepentingan ummah. Saya berharap usaha murni ini dapat memenuhi visi dan misi pendidikan serta aspirasi pelajar untuk 
keperluan negara pada masa hadapan. 
 
Sekian, Terima Kasih.  

RMU ditubuhkan pada Oktober 2016 di bawah seliaan 

Timbalan Rektor Akademik, seterusnya diambil alih oleh 

Pusat Pengurusan Siswazah & Penyelidikan pada Jun 2017. 

Seterusnya diselia oleh Pusat Pengurusan Penyelidikan, 

Pembelajaran Sepanjang Hayat & Pengantarabangsaan 

pada Julai 2019. Kemudian, RMU diambil alih semula oleh 

Pusat Pengurusan Siswazah & Penyelidikan pada 

November 2019 sehinggalah kini. 

 

Pada 4 Oktober 2017, Jawatankuasa Persidangan, 

Penyelidikan & Penerbitan (U3P) telah ditubuhkan setelah 

diluluskan dalam mesyuarat Jawatankuasa Pengurusan 

Eksekutif Kolej Universiti Insaniah (KUIN). Tujuan 

penubuhan Jawatankuasa U3P adalah untuk 

memartabatkan bidang penyelidikan dan penerbitan di 

samping menggalakkan kulliyah-kulliyah menjalankan 

persidangan di peringkat universiti, national, dan 

antarabangsa. Dengan adanya jawatankuasa ini segala 

urusan yang melibatkan 3P dapat dijalankan dengan lebih 

sistematik di bawah pemantauan Rektor dan Timbalan 

Rektor Akademik dan Antarabangsa. 

 

Pejabat RMU berada di Aras 2, Bangunan Cancelori 

UniSHAMS. Kakitangan unit ini terdiri daripada Pengarah 

Pusat Pengurusan Siswazah & Penyelidikan, Timbalan 

Pengarah Unit Pengurusan Penyelidikan, 3 orang staf, dan 

dibantu oleh 5 orang pembantu siswazah. 

 

 

 

 

 

 Mengurus geran penyelidikan KPT iaitu; FRGS, TRGS, LRGS dan lain-lain geran berkaitan. 

 Mengurus Geran Penyelidikan Jangka Pendek (STG) atau kini dikenali sebagai Geran Penyelidikan Universiti. 

 Menjadi urusetia bagi perkara berkaitan Mobiliti Program dan Persidangan yang akan dilaksanakan oleh kuliyah. 

 Mengemaskini, mendaftar dan menyelaras pengisian MyRA dan menentukan penarafan bintang dinaikkan. 

 Membudayakan penyelidikan dikalangan pensyarah dengan mengadakan bengkel, seminar dan kursus berkaitan penyelidikan. 

 Merancang dan melaksanakan sesi diskusi dan book review dengan menjemput ilmuan (scholar) dan ahli korporat. 

 Menyelaras semua jurnal yang diterbitkan oleh setiap kuliyyah. 

 Meneliti dan memproses permohonan pensyarah yang ingin membentangkan kertas penyelidikan di persidangan dalam dan 

luar negara. 

 Menyelaras dan mengurus segala berkaitan penerbitan buku atau modul pengajaran. 

MyRA® adalah singkatan bagi Malaysian Research 

Assessment, atau istilah bahasanya Taksiran 

Penyelidikan Malaysia. MyRA® digunakan untuk menilai 

kapasiti Institusi Pengajian Tinggi (IPT) di Malaysia untuk 

mencapai kecemerlangan dalam penyelidikan.  

 

MyRA® merupakan instrumen yang mengukur input, 

output, outcome dan impak Pembangunan, Penyelidikan, 

Pengkomersialan & Inovasi (RDCI).  

 

Ia mengukur kecemerlangan dengan menilai jarak 

sesebuah IPT dari profil (tanda aras) yang ditakrifkan 

sebagai cemerlang bagi sebuah universiti penyelidikan di 

negara kita. 

 

 

??

??

 

Sistem penarafan bintang MyRA® 

yang diperkenalkan oleh 

Kementerian Pengajian Tinggi 

(KPT) ini terbahagi kepada enam 

(6) kategori, dengan sifar (0) 

bintang mewakili prestasi 

terendah dan enam (6) bintang 

mewakili prestasi MyRA® yang 

terbaik.   

 

 

Tujuan utama Instrumen MyRA® termasuk (tetapi tidak 

terhad kepada) yang berikut: 

 

1. Untuk menilai prestasi universiti tempatan dalam kegiatan 

Penyelidikan – Pembangunan – Pengkomersilan (R&D&C); 

2. Untuk menilai permohonan Skim Geran Penyelidikan 

Fundamental oleh universiti; 

3. Untuk menilai permohonan menjadi sebuah Universiti 

Penyelidikan; dan 

4. Menilai impak IPT yang telah diberikan status Universiti 

Penyelidikan. 

Sebanyak 12 permohonan telah berjaya mendapatkan kelulusan bagi 

menjalankan penyelidikan dibawah Geran Penyelidikan Universiti. Jumlah 

peruntukan bagi Geran Penyelidikan Universiti (GPU) bagi tahun 2021 adalah 

RM105,000. Walaubagaimanapun ada penambahan pada jumlah Geran 

Penyelidikan Universiti (GPU) sebanyak RM10,000 yang diubah fungsi 

daripada peruntukan persidangan untuk diguna pakai bagi tujuan 

penyelidikan, yang menjadikan jumlah peruntukan bernilai RM115,000.  

 

Jadual 1 menunjukkan ringkasan Geran Penyelidikan Universiti yang telah 

diluluskan pada tahun 2021, manakala permohonan bagi tahun 2021 yang 

mendapat pengesahan pemilihan geran penyelidikan universiti pada tahun 

2022 seperti di Jadual 2. 

Geran Penyelidikan Universiti ini di bahagikan 

kepada tiga (3) kategori utama iaitu;   

 1. Sains Sosial  (Peruntukan- RM5,000.00) 

 2. Kerjasama Industri (Peruntukan- RM10,000.00) 

3. Sains & Teknologi (Peruntukan - RM 20,000.00) 

Geran ini bertujuan mengukuhkan budaya 

penyelidikan dalam kalangan staf akademik 

mengikut syarat-syarat yang telah ditetapkan 

oleh universiti. Pihak UniSHAMS tidak 

menanggung kos perbelanjaan geran kecuali 

perbelanjaan hasil penyelidikan. 

 

Jumlah Geran Penyelidikan Pemindahan Ilmu 

(GPPI) bagi tahun 2021 adalah sebanyak 8 geran. 

Geran Penyelidikan Universiti (GPU) yang aktif  pada tahun 2021 adalah berjumlah 45 geran. Jumlah geran yang akan tamat 

pada tahun ini adalah 18 geran seperti yang dipamerkan pada jadual dibawah. 

Geran Penyelidikan Jangka Pendek (STG) 

yang kini dikenali sebagai Geran Penyelidikan 

Universiti (GPU) diwujudkan bagi memberi 

peluang kepada staf akademik dengan 

menggunakan dana yang diluluskan pihak 

UniSHAMS. Tempoh penyelidikan geran ini 

dilanjutkan kepada 2 tahun bagi memberi 

peluang kepada penyelidik menamatkan 

penyelidikan dalam tempoh tersebut. Hasil 

penyelidikan ini ialah penerbitan buku dan 

jurnal berindeks/WOS/SCOPUS(ikut bidang)/ 

MyCITE. 

Geran Penyelidikan Industri (GPI) ialah geran 

kerjasama antara staf akademik UniSHAMS 

dan indusri luar yang dibiayai sepenuhnya 

oleh industri tersebut. Penyelidikan perlulah 

dilengkapkan dalam tempoh dan kos 

pembiayaan yang telah diperuntukkan seperti 

yang termaktub dalam perjanjian antara 

kedua-dua pihak. 

Seramai 8 orang staf akademik UniSHAMS telah berjaya mendapatkan 

tajaan industri dengan nilai setiap geran mencecah RM 5,000 sehingga RM 

87,972.90. Jumlah penajaan industri kepada penyelidik UniSHAMS bernilai 

RM346,973.30. Berikut ialah jadual bagi ringkasan geran industri yang telah 

diluluskan. 

Skim Geran Penyelidikan Fundamental 

(FRGS) adalah geran penyelidikan daripada 

Kementerian Pendidikan Malaysia bagi 

menggalakkan penyelidikan asas untuk 

menjana ilmu yang mampu menyumbang 

terhadap peningkatan tahap intelektual, 

penciptaan teknologi baru dan penyuburan 

budaya yang dinamik selaras dengan aspirasi 

negara. 

Pusat Kajian Fiqh dan Agihan Zakat (PUKAZ) 

memberi tumpuan kepada kajian dan 

penyelidikan dalam pengkhususan fiqh 

zakat. Penyelidikan PUKAZ merangkumi 

persoalan fatwa dan perundangan/ sumber 

dan agihan/ pelaburan dan pengembangan/ 

pembangunan asnaf. 



 
 



 
 

 

Kluster penyelidikan UniSHAMS 

merupakan sebuah unit kecil yang 

memantau aktiviti kumpulan penyelidik 

di UniSHAMS agar sentiasa aktif 

menggerakkan kumpulan dengan 

pelbagai aktiviti penyelidikan yang 

memberi manfaat kepada masyarakat. 

Setiap kertas kerja yang dipohon akan 

melalui beberapa proses tertentu bagi 

mendapat manfaat kepada peruntukan 

yang telah diberikan daripada pihak 

universiti kepada setiap kumpulan 

penyelidik. 

 

 

 

Pembentukan kumpulan penyelidik ini adalah bertujuan untuk 

memfokuskan kepelbagaian hasil penyelidikan, penerbitan dan 

persidangan, secara tidak langsung membantu memperbanyakkan karya 

ilmiah yang berkualiti bagi memenuhi keperluan UniSHAMS sebagai 

sebuah university serta memperkasakan KPI yang sedia ada, 

berpaksikan keperluan SETARA dan MyRA. 

 

Organisasi kluster telah dibahagikan kepada empat bidang utama iaitu 

Kluster Syariah & Undang-Undang, Kluster Warisan Islam & Pengajian 

Al-Quran, Kluster Kewangan Islam & Perkhidmatan Halal dan Kluster 

Sains & Teknologi. Manakala kumpulan penyelidik bagi setiap kluster 

tersebut telah ditentukan mengikut bidang keperluan kumpulan 

penyelidik masing-masing. Kluster besar ini diketuai oleh Dekan 

kuliyyah, manakala ketua kumpulan penyelidik dilantik oleh dekan 

kuliyyah yang diluluskan oleh mesyuarat U3P. 

Bengkel ini telah dijalankan merangkumi kaedah dan teknik bagaimana untuk memohon geran FRGS 

bagi menggiatkan pembudayaan penyelidikan, merangkumi pelbagai bidang di Universiti. Bengkel 

ini bertujuan untuk menggalakkan pensyarah di UniSHAMS terutamanya pensyarah dari Kuliyyah 

Mualamat dan Sains Pengurusan untuk melibatkan diri dalam penyelidikan. Bengkel ini banyak 

membincangkan secara mendalam berkaitan teknik dan kaedah dalam memohon FRGS bagi 

membuka ruang para pensyarah untuk berkecimpung dalam penyelidikan. 

Tema ini diangkat pada sesi IFLS VI kali ini berikutan dengan pendamik COVID-19 yang memberi 

impak yang sangat besar dalam kehidupan masyarakat. Memetik berita harian 25 November 2020 

yang bertajuk “ kewangan sosial islam bantu pulih ekonomi negara, menteri di jabatan perdana 

menteri (ekonomi), datuk seri mustapa Mohamed berkata, instrument-instrumen kewangan social 

isakam ini tidak seharusnya terhad kepada penyediaan kepelluan asas dan sara hidup golongan 

yang memerlukan atau untuk tujuan keagamaan seperti pembinaan masjid dan madrasah sahaja 

bahkan perlu diguna sama dalam membantu memulihkan ekonomi negara. 

Webinar yang telah dijalankan ini adalah bagi menonjolkan kedudukan dan peranan kuliyyah Bahasa 

arab sebagai platform pembelajaran Bahasa arab khususnya kepada yang bukan penutur jati. Di 

samping itu, webinar ini adealah diantara usaha untuk memperkenalkan UniSHAMS kepada 

masyarakat dan menjadi IPT pilihan. 

Program ini bertujuan menerangkan mengenai cara pengurusan harta Islam yang betul  serta 

memberi pendedahan mengenai kaedah pengurusan harta yang digariskan dalam Islam serta 

membantu menangani dan memahami isu-isu yang timbul dalam proses menguruskan harta. 

Tema ini diangkat pada sesi IFLS VII bagi meraikan kesedaran masyarakat yang tinggi 

kebelakangan ini berkenaan pengurusan harta Islam   



 
 

Seminar ini bertujuan membantu para pensyarah dalam penyusunan data 

dan fakta bagi aktiviti pengurusan dan pentadbiran dengan mudahdan tepat. 

Selain itu, seminar ini dapat membantu para pensyarah menjelaskan 

kandungan idea secara interaktif, menjimatkan masa ketika proses 

suntingan serta berupaya membangunkan jurnal, buku dan  

karya ilmiah dengan lebih berkesan.penyelidikan. 

Program ini bertujuan memberi peluang kepada semua kakitangan akademik UniSHAMS 

membentangkan hasil penyelidikan mereka sekaligus menyebarkan ilmu pengetahuan kepada 

masyarakat mengenai ilmu-ilmu wahyu. Seminar ini merupakan aktiviti kluster penyelidikan 

Al-Quran dan Al-Sunnah dan akan dijangka berterusan untuk siri-siri akan datang. 

Program ini bertujuan untuk mengupas dan membincangkan isu dari pelbagai bidang yang 

berkaitan dengan muamalat dan isu dalam bidang lain. Memperkenalkan UniSHAMS sebagai 

hub ilmu muamalat serta menggalakkan pensyarah Kulliyyah Muamalat & Sains Pengurusan 

khususnya, dan UniSHAMS amnya untuk melibatkan diri dalam penyelidikan dan perbentangan 

artikel penyelidikan 

Program ini bertujuan memupuk budaya penyelidikan dan penerbitan secara 

berterusan di kalangan para penyelidik KPSK di UniSHAMS. Memberi idea kepada 

para penyelidik KPSK untuk menjalankan projek penyelidikan dengan 

perkongsian penyelidikan bersama para penyelidik yang lain. Meningkatkan 

kuantiti dan kualiti penyelidikan di kalangan para penyelidik KPSK yang boleh 

memberi sumbangan kepada masyarakat serta mewujudkan hubungan 

kerjasama penyelidikan di antara pensyarah UniSHAMS dengan institusi lain. 

Memberi pendedahan tentang ilmu pengetahuan dan kesedaran kepada umum 

khasnya, Pelajar UniSHAMS berkaitan Pengurusan serta Perancangan Kewangan 

Peribadi untuk membentuk Kesejahteraan Kewangan di masa hadapan. Seminar ini 

cuba memberikan pendedakan berfokus berdasarkan hasil penyelidikan kepada 

pelajar ke arah kehidupan yang lebih baik daripada aspek kedudukan kewangan, 

kesihatan dan hubungan kekeluargaan serta sosial yang baik. 

Bengkel ini memberikan pemahaman mempelajari teknik penulisan yang 

tepat dan berkualiti tinggi. Memupuk budaya penyelidikan secara berterusan 

di kalangan para penyelidik di UniSHAMS. Meningkatkan kuantiti dan kualiti 

penyelidkan di kalangan para penyelidik Mewujudkan hubungan kerjasama 

penyelidikan di antara para penyelidik di UniSHAMS dengan institusi 

lain.penyelidikan. 

Kebanyakan pelajar tidak membiasakan bertutur dalam Bahasa Inggeris, malu untuk bertutur  

dalam Bahasa Inggeri dan peluang untuk bertutur dalam Bahasa Inggeris agak kurang atas 

faktor budaya. Degan itu, bengkel ini diadakan untuk mendedahkan pelajar kepada format baru 

peperiksaan MUET. Mewajibkan semua pelajar Diploma Perakaunan (DPK) dan ISMPK yang 

belum mendaftar MUET bagi memenuhi syarat kemasukan dan memenuhi syarat bergraduat 

pengajian ISMPK. Mendedahkan kebaikan dan kepentingan MUET kepada semua pelajar yang 

berminat untuk mendaftar dan memiliki sijil MUET 

Kaedah 3C ini dapat membantu penyelidik memahami dengan lebih mendalam makna untuk 

menghasilkan tema sesuatu fenomena dengan lebih berkesan dan tepat. Bengkel ini bertujuan 

untuk meneliti aspek paradigma yang menjadi asas penyelidikan kualitatif dan memberikan 

fahaman yang lebih mendalam serta dapat menghayati makna untuk menghasilkan tema sesuatu 

fenomena dengan lebih berkesan dan tepat serta memudahkan proses menganalisis data kualitatif 

dengan mudah dan pantas. 



 
 

Program ini bertujuan untuk mengupas secara mendalam isu-

isu penyelidikan dan penerbitan melalui adaptasi perspektif 

syariah, undang-undang dan global dengan memperkasakan 

perbincangan isu-isu semasa dan meningkatkan keupayaan 

UniSHAMS sebagai hub ilmu berkaitan syariah dan undang-

undang serta lain-lain bidang yang berkaitan 

Webinar ini dijalankan bertujuan unutuk memberi pendedahan kepada peserta berkaitan 

prosedur kaunselor bagi pengendalian kes melibatkan perundangan, dan saphina mahkamah 

serta peserta dapat memahami tanggungjawab kaunselor di unit Cawangan Jenayah Seksual 

di bawah Jabatan Siasatan Jenayah. 

   

Program ini memberi peluang yang besar kepada para pelajar, pusat, dan staf untuk 

mendengar dan menimba ilmu yang lebih bermanfaat daripada pengamal/sarjana terkenal 

dalam menangani isu-isu penting mengenai kepelbagaian dalam bidang perbankan dan 

kewangan Islam. 

Program ini telah berjaya mengenalpasti halangan dan kesukaran yang dihadapi dalam 

proses pengajaran dan pembelajaran modenb kepada para pelajar dan pensyarah dalam 

pembelajaran Bahasa Arab di era pendamik Covid-19 serta Berjaya mendedahkan 

beberapa cara untuk mengadaptasi pembelajaran secara dalam talian dan pembelajaran 

kendiri kepada para pelajar khususnya dalam memperkasakan aktiviti pengajaran dan 

pembelajaran Bahasa Arab 

DISEMBER 2021 | VOL 2 



 
 

Sehingga 31 Disember 2021, laporan menunjukkan terdapat peningkatan yang memberansangkan berbanding tahun 
2020. Walaupun berlaku peningkatan, ahli-ahli kumpulan kluster perlu sentiasa bergiat aktif dan kreatif dalam 
menjalankan aktiviti penyelidikan di UniSHAMS. Sekaligus menyambut seruan Naib Canselor UniSHAMS iaitu Prof. Dr. 
Asmadi Mohamed Naim di dalam Majlis Santai Bulanan  bersama warga kerja UniSHAMS pada 14 Disember 2021 yang 
lalu. 

Berikut merupakan hasil laporan akhir bagi kluster 
sains dan pengurusan. Hasil menunjukkan kluster 
yang mendapat nilai terbaik adalah Sains dan 
Perubatan dengan markah 12.18. 

Berikut merupakan hasil laporan akhir bagi kluster 
Pengajian Islam. Hasil menunjukkan kluster yang 
mendapat nilai terbaik adalah Syariah Islamiyyah 
dengan markah 13. 

Berikut merupakan perbandingan laporan akhir 
kumpulan penyelidik bagi tahun 2020 dan 2021. 
Peningkatan yang baik bagi beberapa kluster yang 
aktif, namun terdapat juga beberapa kluster yang 
mengalami penurunan markah. 



 
 

Peruntukan Kepada Pembentang & Peserta 

Peruntukan Kepada Penganjur 

Insentif Penerbitan Jurnal Berindeks 

Semua kakitangan akademik yang ingin menghadiri persidangan sama 

ada memerlukan peruntukan kewangan atau tidak, perlu membuat 

permohonan menghadiri persidangan melalui RMU. Borang 

permohonan boleh dimuat turun di pautan ICMS UniSHAMS. Pihak 

universiti tidak akan bertanggungjawab bagi kakitangan akademik yang 

menghadiri persidangan tanpa kelulusan universiti. Penyertaan 

persidangan tanpa kelulusan universiti tidak akan diperakui dalam 

rekod ketidakhadiran. 

Mesyuarat Lembaga Pengarah Syarikat UniSHAMS SDN. BHD. Kali ke-

13 (Bil.01/2021) pada April 2021 telah bersetuju dan meluluskan bayaran 

insentif penerbitan jurnal berindeks WOS, Scopus, ERA, MyCite dan 

lain-lain jurnal terbitan bagi tahun 2021. 

 Permohonan dilakukan sekurang-kurangnya 
sebulan sebelum tarikh persidangan. 

 Permohonan banyak kali (unlimited) dibenarkan. 
 Permohonan mesti disertakan surat tawaran dan 

iklan, manakala permohonan bagi pembentang perlu 
disertakan juga artikel lengkap perbentangan yang 
juga terdapat affiliation "Universiti Islam 
Antarabangsa Sultan Abdul Halim Mu'adzam Shah 
(UniSHAMS). 

 Peruntukan maksimum bagi peserta adalah 
RM300.00 kepada semua staf akademik termasuk 
gred DG41. 

 Peruntukan maksimum bagi pembentang adalah 
RM1,500.00 kepada staf akademik gred DS/DK45 
sahaja. 

 

 Syarikat atau penerbit jurnal yang menerbitkan 
jurnal-jurnal yang tidak mengikut skop dan bidang 
kepakaran. 

 Editoral Board Jurnal tersebut mencurigakan dan 
bukan dalam bidang kepakaran. 

 Yuran penerbitan yang terlalu mahal dan ‘editing 
fees’ yang tidak munasabah serta masih ada 
kesalahan setelah disunting. 

 Tempoh penerbitan sesuatu jurnal yang sangat 
singkat dan tiada ‘peer review’ atau ‘editorial 
oversight’ 

 Penerbitan jurnal yang dijanjikan disenaraikan 
didalam Scopus/Scimago, namun telah tamat 
tempoh penyenaraiannya di scopus atau digantung 
oleh Scopus/Scimago. 

Pada tahun 2021, terdapat seramai 90 pembentang  dan 

475 peserta dalam kalangan staf akademik UniSHAMS 

yang telah lulus menghadiri persidangan, manakala 

terdapat 67 penerbitan termasuk penerbitan Scopus, 

WOS, ERA dan lain-lain terbitan 

Bilangan penerbitan Scopus dan ERA yang tertinggi pada tahun 2021 adalah daripada penulisan artikel 

yang dihantar oleh staf akademik Kuliyyah Usuluddin dan Sains Al-Quran iaitu sebanyak sembilan (9) 

penerbitan Scopus dan 19 penerbitan ERA.  

 

Manakala bilangan penerbitan WOS yang tertinggi adalah penulisan artikel yang dihantar oleh  staf 

akademik Pusat Pengajian dan Penyelidikan Kewangan Islam (CIFER) iaitu sebanyak 8 penerbitan WOS.   

Bilangan penerbitan MyCite yang tertinggi 

adalah daripada penulisan artikel yang dihantar 

oleh staf akademik Kuliyyah Syariah dan 

Undang-Undang iaitu sebanyak 7 penerbitan 

MyCite. 

 

Manakala penerbitan bagi lain-lain jurnal (other 

jurnal) yang tertinggi adalah penulisan artikel 

yang dihantar oleh staf akademik Kuliyyah 

Bahasa Arab iaitu sebanyak 17 penerbitan other 

jurnal. 



 
 

Penerbitan adalah merujuk kepada hasil penulisan 

yang diterbitkan dalam buku, monograf, laporan, 

kertas kerja, artikel jurnal, majalah, manual dan lain-

lain dalam format bercetak atau elektronik. 

Penerbit UniSHAMS berhak untuk membayar 

semua kerja-kerja penerbitan yang berkaitan 

mengikut kadar yang telah diputuskan oleh 

mesyuarat EMC/U3P. Peruntukan ini hanyalah 

bagi: 

 Penerbitan hasil penyelidikan GPPI bab 

dalam buku (chapter in the book). 

 Penerbitan hasil penyelidikan GPU 

dalam bentuk buku 

 

Manakala kos penerbitan selain daripada hasil 

dua geran penyelidikan tersebut adalah dibawah 

tanggungan pensyarah/ penulis itu sendiri. 

RMU hanya memohon nombor ISBN dan ISSN bagi 

penerbitan di bawah tanggungjawab UniSHAMS sahaja. 

Pensyarah/penulis yang ingin mendapatkan nombor bagi 

penerbitan perlu membuat permohonan melalui RMU untuk 

dihantar ke Perpustakaan Negara Malaysia. Permohonan 

ISBN dan ISSN akan diurus oleh RMU. Adapun semua jurnal 

kuliyyah dan prosiding persidangan atau seminar akan 

diuruskan oleh Kuliyyah. 

Prof. Madya Dr. Wan Nazjmi Bin Mohamed Fisol 
Penasihat 1 

 

Dr. Rahayati Binti Ahmad 
Penasihat 3 

 

Muhammad Muqri Bin Izahar 
Ketua Editor / Editor Penerbitan 

 

Muhammad Afif Bin Azman 
Editor Penerbitan dan Persidangan 

 

Husna Binti Mat Rani 
Editor Penyelidikan 

 

Nurul Afiqah Binti Hamsi  
Editor Kluster 

 

Hanis Atirah Binti Abdul Ghaffar 
Editor Kluster 

 

‘ 

Dr Mukhamad Hadi Solihin Subagio 
Penasihat 2 

 



 
 

Dr. Rahayati Binti Ahmad 
Timbalan Pengarah Unit Pengurusan Penyelidikan (RMU) 

Universiti Islam Antarabangsa 
Sultan Abdul Halim Mu'adzam Shah (UniSHAMS) 

 

 

Setinggi-tinggi tahniah dan syabas buat pasukan sidang redaksi yang telah berjaya menerbitkan Majalah Unit 

Pengurusan Penyelidikan buat kedua kalinya. Semoga majalah ini mampu menjadi sumber maklumat dan 

inspirasi kepada semua pensyarah pada masa akan datang. Unit Pengurusan Penyelidikan UniSHAMS telah 

mempamerkan iltizam dan komitmen yang tinggi dengan melaksanakan pelbagai inisiatif untuk 

menggalakkan penglibatan pensyarah-pensyarah serta menggarap potensi pensyarah secara menyeluruh 

dalam bidang penyelidikan. 

 

Hal ini bertepatan dengan matlamat kami iaitu memartabatkan bidang penyelidikan dan penerbitan di samping 

menggalakkan kuliyyah-kulliyah menjalankan persidangan-persidangan di peringkat universiti, national dan 

antarabangsa.  Akhir kata, saya ingin menyeru para pensyarah untuk bersama-sama merealisasikan hasrat 

murni bagi melahirkan pensyarah yang berkualiti dan berkelas tinggi. Oleh itu, para pensyarah mestilah 

memanfaatkan ruang dan peluang yang disediakan dengan sebaiknya. 

 

Sekian, terima kasih. 

 

 

 

 السلام عليكم ورحمة الله وبركاته

Unit Pengurusan Penyelidikan (RMU) 
 

+604 4155087 
 

rmu@unishams.edu.my     

Sekalung Tahniah dan penghargaan buat Unit 

Pengurursan Penyelidikan (RMU) atas kenaikan 

taraf ke Pusat Pengurusan Penyelidikan (RMC) 

secara rasminya pada 3 Januari 2022.  

 

Semoga kenaikan taraf ini menjadi satu 

penambahbaikan pada masa akan datang.  

 

Semoga pihak RMC juga dapat merealisasikan 

objektif selari dengan visi dan misi. 

Sekian, terima kasih. 
 

 

 

+604 4155087 

rmc@unishams.edu.my     

Pusat Pengurusan Penyelidikan – RMC Unishams 

Unit Pengurusan Penyelidikan (RMU) 
Universiti Islam Antarabangsa  

Sultan Abdul Halim Mu'adzam Shah (UniSHAMS)  
09300 Kuala Ketil, Kedah Darul Aman, Malaysia 


